
Neky Di'ibu Paablu
Tyuknigajxtu Ja Kolosu
Ja'ayuty

1 Yj Paabluy, mut ja Dios tsyojkungyujxmuts
xy'apostulu'dtyuts ja Jesukrists, ja'a njuna'anum
ko tu xykyéxyuts. Tukmuke mut ja
nmugu'uk'ajtum Timotee, 2 nduknigaxtudsu tyadu
neky ja nmugu'uguty, ja Diosu jya'ayuaty di'ibu
oy muduunup es ti'igyus 'yittu mut ja Kristu es
jyiky'attu Kolosu kajpnoty.

Paablu tnigajxtaagu ja Kolosu mubujkputy

Wa'ane nDios Teety'ajtumm mgunu'xudu es
mmo'oyudu ja agujk'ajt jotkujk'ajtun. 3 Du'ufiumts
nja'aygyuda'aky ja Dios, ja Nindsun'ajtam
Jesukristu Tyeety, kots miits nnigajxtaaguds,
4 pes nmudoodu ko xymyubuktu Jesukristu es ko
xytsyoktu nidugekyu di'ibaty ja'a'ajtudup ja Dios.
> Du'un xytyundu mut ko m'awijx mjujp'ijxtup
ja kuma'afi di'ibu Dios xytyuknibujku'kuem
tsajpotm, du'un éxtum jyuna'afl ja oybyu ayuk,
ja tuy'ajtun di'ibu te xymyudowdw. 6 Tam
yajkajxwa'xy yu tyadu oybyus ayuk ma tugekyu
naxwifiudy, es yajmiimpy ja madakun mut
di'ibaty kyupujktup, du'sn éxtum jyajty mut
miidsuty extu ma xytyimmudoodu es xymyubujktu
ko Dios Xyajnitsoksm  myay'ajtungyajxm.
7 Mduk'uxpujkudu tyadu tuy'ajtun yu Epafrus, yu
nmugu'uk'ajtum di'ibu ndsojkum es xypyudujkam

es nands'sn oy tmudufi ja Krists ma miidsuty.
8 Es yu'udsa du'un xytyukmumadyak miidsu
mdu'ununuty es ko xymyudattu ja tsojkun di'ibu ja
Espirita Santu tu mmo'oyudu.

9 Paaty extum ma ja Xuuts nmudoodu ko
xymyubuktu Jesukristy, da'ufiumts ngajxta'aky esu
Dios kexy ka'pxy mduknijawudut di'ibu tsyejpy,
es Espirita Santukysjxm mmo'oyudut tugekyu
wijy'ajtun esu jaygyujkun. 10 Du'unuts ngajxta'aky
es mjiky'attut éxtum ttseky ja Nindsun'ajtum
Jesukristu, es du'wfium Xytyundut di'ibu yu's
'yoyjya'ap, esu mjiky'ajtunuty dya'ixudut tugekyu
oytyim di'ibuty ja oybys mduunk, es xy'ixy'atut
waanu oy ja Dios. 11 Nbujktseebyuts ja Dios es yu'a
myajmujwiin myajkajaaxudup ja mmubujkun mut
ni'igu ja myuk'ajtun, es du'un xymyumada'aktut
tugekys mut ja ma'xtujkun esa xondakun,
12 es mja'aygyuda'aktup ja Dios mut ko tu
mduknibujtaaguty es m'axdjudut éxtumu kuma'an
es m'ittut ma ja jaj tu'xun mut ja di'ibaty yu's
ja'a'ajtudup. 13 Dios tu xya''awa'atspudsu'umum
ma ja agoots'dt, ja'a njuna'anum ma yajkutiky
ja mujku'ugopk, es xypyujtdkum ma yajkutiky ja
'yU'unk di'ibu jyantsytsyejpy, 14 di'ibu o'k mut
udsajtumgyujxm es du'un 0j Xyajnitsokam es oj
tme'xy ja nbojpu'ajtam.

Kristakyyjxm  nmudgjtum  ja  aguk'ajt
jotkujk'ajtun
15 Ti'igyu Jesukristu éxtum ja Dios Teety. Di'ibu tu
t'ixy ja Krists, nandu'sn tu t'ixy ja Dios Teety di'ibu
kyaj ya'ixy; es taa naty ja Kristu ma kyajnumu
naty ti kyojy. 16 Mudu Kristu yajkoj tugekyu di'ibu

jam tsajpotm es ya naxwiifi. Yu's muut yajkoj
di'iba ya'ijxp es di'ibu kyaj ya'ixy, pénuty yajku-
tujktup, ana'amdup es kuduunk'ajttup. Kristu
muut es Krista 'yoy'ajtungyujxm tugekyu yajkoj.
17 Kristu taayumu naty 'yity ma kyajnumu naty
oytyiity kyojyfium, es yu's du'un di'ibu ya'ijtypy
tugekyu ma yu lyugaaruty. 18 Kristu tnigubajk'aty
yu jya'ayuty di'ibu ijttup éxtum ja fiini'x. Taaysm
ja Kristu 'yity jawyifiup, es yu's jayujp jikypysjk,
es tnikubajk'atut tugekyu oytyim tiity. 19 Pesu
Diosu du'un tsyojk esu Jesukristu 'yitut éxtumu
Dios ku'um, 20 es mut yu'ugyujxmu Jesukristy,
Dios pysjta'agan ja agujk'ajt jotkujk'ajtun mut
yu's ka'um, du'un tugekyu di'ibaty ijtp tsajpotm es
nandu'un di'ibu ya naxwiifi. Dios pysjtakua tyadu
agujk'ajt jotkujk'ajtun mut yu'ugysjxmu Jesukristu
ko tteemy dyejky ja fie'pyii kruuzkujxm.

21 Miidsuty ijty kyajpa Dios mja'ay'atuds,
pes yua mjiky'ajtunue axwukpu ya'ijxe ko miits
mmudsip'ajttup ja Dios; 22 per tyamu Jesukristu
tu tpujta'aky ja mdi'igyw'ajtun mut ja Dios, mut
ko tu 'yeeky kruuzksjxm es myajnujxudut Dios
windum, es xywyinguwa'agudut wa'ats, ni tiiju
mbojpu. 23 Esu tyaadu du'un situy tyunaampy
pen miits mbaduundup es mjiky'ajttup €éxtum
ja Kristu ya'uxpejky, es Lkyaj xymyastu'uttu
es xymyubdktut yu oybyw ayuk di'ibu miits
mgupyjkta ko xymyudoodu. Nan yu'syumu tyadu
oybyu ayuk yajkajxwa'xy tyam ya naxwiifi oytyim
maaty, es yu's dunu tyadu oybyu ayuk di'ibu Kristu
0j xytyukmugdaxuts es ngajxwa'xuduts.

Xondakp ja Paablu oy tsyimdsyuunu

24 Es tyam xondakputs kots miits ngu'ayowuds,
esut du'unuts nya]ka pxy di'ibu tugoy'ajtp ja
Kristu 'yayo' O]Hl’l ja'agyyjxm panuty myubujktup,
di'ibu ijttup éxtumu Kriste fiini'x. 25 Didsuts
tu Xypyajta'aky esuts nbudékut nidugekyu yu
jya'ayuty, es xykyejxyuts es ngajxwa xuduts
tugekyu tugekyuw yu 'yayuk, 26 ja'a yu'w di'ibu
ijty kyayajnijdwua exta tim ]ekyup, per tyam ja
Dios tu ttukm]awudu ja jya ayuty 27 Tu Dios
ttuknijaws jya'ayuty ja muj oy'ajtun di'ibu ijty
kyayajnijaws, es ttuknibujtaage ma nidugekyu
naxwifiudu ja'ayuty. Esu tadua di'ibu kyaj yajnijawa
extu timjékyup, yu's du'unu Krista di'ibu ijtp ma
miidsuty, di'ibe m'awijxtup es mdukpaadudut ja
muj'ajtun.

28 Es ja Kristy, ja'a du'un di'ibuts
4]  ngajxwa'xypy. N'awa'anupts  es
nduk'sexpejkypyuts nidugekyus ja'ayaty es
tjaygyukudut  yu'wjuty  yajxon, es nduk-
winguwa'aguduts ja Dios, ti'igyw 'yittut mut ja
Kristu, oy es wa'ats. 29 Paadyuts ndufi amujaa
di'ibudsu Krista xymyeepy, mut ko yu's du'un
di'ibu jiky'ajtp ma ujun.

2

1 Ndsejpyuts es xyhijdwadut ko ndufiuts mut
winudse njot mut miidsaty, es mut nandus'un
di'iba myaduundup ja Jesukristu ma yu Laodiseeu
kajpn, es mut nidugekyu wiingatypyu di'ibuts
kyaj xy'ixtuts wmga]xm 2 Ndufiudsu du'un es
nya]xonda aguduts ja 'yaa jyotuty yu'ujuty, es
nands'un 'yittut ti'igys ma ja tsojkun. Ndsejpyuts
es tugekyu tugekyu tjaygyukudut di'ibu Dios

tyuknibujtdke es Kkyaj yajnijawu ijty, es yu'ua
du'un ku'um ja Kristu. 3 Pes ma yu'un yajpaaty
tugekyu tugekyu ja wijy'ajtun esu jaygyujkun.
4 Pes n'anuumudu tyaadu kudiibu pén mwin'sun
mwinxajudut mut Ko tsuj yajmuddy. > Oyxydputs
n'ity jagam mut miidsuty, jdmuts njot nja'ajun
ma miidsuty, es xondakputs kots nnijawsu ko tsuj
yajxon ti Xxytyundu es xymyubuktas amumdu'uk jot
ja Nindsun'ajtum Jesukrists.

Jembyu jiky'ajtun ma Kristu

6 Paaty du'un éxtum miits oj xy'axdjudu Je-
sukristu éxtumu Nindsun'ajtum, du'un mjiky'attut
éxtum yu'u jyiky'ajty. 7 Extum tu'ugu kepy muku
'yaats ya'ityuty, nandu'sn miidsuty ti'igys muk
muut m'ittut ja Jesukristu. Yajwimbajt'adu'utstu ja
mmubujkunuty, du'sn éxtum myajtukni'ijxuds, es
du'ufium xyja'aygyuda'aktut ja Dios.

8 Exkum pén mwin'sunudu mut jatu'uge wiinkpu
uxpyjkuan, di'ibu yu's tyu'unun'ajttup ja ja'aysty, es
mdukpansjxa'anudu ja uxpujken o ja tyu'ununuty
ja jekyjya'ayuty, es mduk'awdatudut ja anklusuty
ma jyapaadyuty xy'awdatut ja Kristu.

9 Mut ko ma yu Jesukristu, jam 'yity tugekyu
ja Dios'ajtun, 10 es miits m'ijttup ti'igys mut
ja Jesukrists, di'ibu figopk'ajtypy nidugekyu
yajkutujkputy es ana'ambuty. 11 Es ja'a ko
m'ijttup ti'igys mudu Krista, te miidsuty nandu'un
myajpyjta'akte ja ijxwa'umun es du'un kyaj
Xyajtindut di'ibu mnini'x mguba]k tsyojktup,
es kyaj dyu'snuty yu I]XWH amun  éxtumu
israelituty tpujta'akte ko ja'ay yajtsiky waanu

ma yedysjk'ajtun™. 12 Ko miits mnubajttu, oj
mnaxteékede mude Kristw, es nandu'sn muut
mjikypyujkte, mut ko xymyubujktu ko myudajtypy
ja muk'ajtun ja Dios di'ibu yajjikypyujks.
13 Tuuyubu ma naty kyajnum miits xy'axdjudu
Jesukristu, Dios m'ijxudu miits éxtumu 0'Kputy,
mut ko naty mbekyjya'ay'attu; peru Dios tu
myajjikypydakudu ti'igys mut ja Kristu.  Dios
tu mma'xudu tugekyus mbojputy. 14 Pesu Kristu
kyupyjk yajnajx ja taydyu unun di'ibu udsajtum
0j Xy]apatum mut  yu'ugyujXmu nb0]pa ajtam.
Mbaat njuna'anum ko du'un éxtum yu's dyajnejxy
kuxja'ay tugekyu ja nbojpu'ajtum es yajkuxwejpy
kyubajky ma ja kruuz, éxtumxyup ja kya'vmbojpu
tkumudoy. Es mut ko 'ye'ky, Kristu tkubejty
tkumudooy ja nbeky'ajtum. 15 Dios oj tpujku ja
mukK'ajtun es ja kutujkun panaty myudajttup, es oj
dya"amutsk'aty ijxnide'xy mayjya'ay wyindum
es t'ixtut Ko tu tyugoydyu.

Mujjotmay'ooktu di'ibu tsajpotm

16 Es mut ko nnija'am tugekyu tyaadu,
kate mnayydkudu miits es pan mbayo'oyudut
di'ibu mju'xtup, o di'ilbs m'u'ktup, o ti Xuu
m'amaay'ajttup, o ti po'o 'yaane'eky, o ma
ja po'xunxuu. 17 Tugekyu tyaadu yu'u je'eyu
éxtumu awax di'ibu jaminan; peru Krista du'un
ja tuy'ajtun. 18 Exkum mbujkxudu yu may'atyu
taaduty di'ibu nayyajnajxudup muj tuda'aky es
ja'a 'yawdajttup ja anklusuty. Yu'wjuty jyuna'andu
ko tu t'ixtu ijxma'tun, es paaty faybyujta'agudu
muj kujxm. 19 Peru du'umbu ja'ayuty kyaj 'yittu

* 2:11 Ix Lukus 1:59.

ti'igys mudu Kristu. Esu Kristu, du'un yu's éxtam
ja nini'x kubajk, es ja di'ibaty n'axdjum éxtumu
nYajnitsokpu'ajtum, du'sn n'ijjtum  éxtum ja
nini'x. Esu ja'a ko n'ijjtum ti'igys mudu Krists,
nmudajtum ja jiky'ajtun esu mujaa, es muktakp ja
n'anmuja'an'ajtum éxtum ja Dios ttseky.

20 Mut ko miits ta m'ookta mut ja Kristy,
mnaydyukniwa'adsudu ja naxwifudu
ja'ayaty ja wyinma'afiuty esa tyuunguty.
¢Es ti ko m'aktimjiky'attu éxtum pénudywu
naxwifiude winma'afi ja'a'ajtudup?, ¢ti ko
m'aktimnaydyukkadékads ja 'yvana'amunuty?,
éxtum jyuna'andu: 21 “Katu xytyofl. Katu xyje'xy
yu tuxiidu. Kata xykyone'eky.” 22 Tagekya tyadu
ana'amun yua's myadyakypy di'ibu je'eyu ya
naxwiifi kyexy ko nju'xum o ko nya]tu unum, es
tugekyu tyadu ana'amun yu'uyu jya'aju naxwiiiudu
ja'ay. 23 Tadu ana'amun mbaat kyuxe'eky
éxtumu Wijy'ajtun, mut ko dyajkuxe'eky es ni'igu
Dios ndsojkum, es n'ijjtum yuunk naxypys, es
njujwijtsambijtem ja nnini'x'ajtum; per ni madsoo
kyatufi es nnayjysjwijtsumbijtum di'ibu ja nini'x
kubajk tsyejpy.

3

1 Pes éxtum miits tu mjikypyukta mut ja Krists,
ja'a mbayo'oydyup di'ibu tso'omp tsajpétm, ma
yu Krista 'yu'ufiz ma 'yaga'afidsyoo ja Dios.
2 Winma'afi'attu di'ibaty miimp tsajpotm, katu
xywyinma'afi'aty di'ibu ijtp naxwiifi. 3 Pes
miits m'o'ktse mut ja Krists, es tyam xymyudattu
mjiky'ajtun pujke'eky mut ja Jesukrista ma
Dios. 4 Kristu du'un ja njiky'ajtun'ajtum. Es ko

yu's Kyuda'agut jatugok, mguxu'uktup miidsuty
nands'sn mut yua's ma ja mysj'ajtun.

Jiky'ajtan di'ibu tu flaxy, esw jembyu

5 Pes yajkutugdy ja mwinma'afl ja axuukpu
di'tbs mmudajttup, mut ko naxwiifiudu jya'aju
taadue. Katu mnayyékudu es mmumada'agudut
tyadu aXHukpu winma'afi: ja mu'induunk, ko
ja'ay kyaj hay'aguwits nayjyu]pkuwnsuda ko
kyaj ti faydyukmu'ixudua ti pén myudajtypy, ko
'yadsoktu, mut ko Dios pyujtakypys tyadua adsojkun
éxtumxyup n'awdajtumu di'ibu kyaj Dyidsuty,
6 es ja Dios tyuydyunaampy jantsy tsaatsy
tugekyu di'ibaty tyuundubu tyadu axuugatypys.
7 Miits mduundu tyaaduty maanumu naty
kyaj xy'axdjudu Jesukrista. 8 Per tyam, ja'a
ko mja'a'ajtudup ja Kriste, mastu'uttu tugekyu
tyaaduty: ajk to'oyun, naymysjkajxuk winma'an,
nay'o'o nayyaxun esu tsaatsykyubétypyu ayuk.
9 Kyaj mnaywyin'sun mnaywyinxdjudut nixim
niyam, mut ko miidsuty ta Xymyastu'uttu
ja mjekyjyiky'ajtunue axuukpu. 10 Jiky'attu
ja jiky'ajtunu jembyw, mut ko Diosa du'un
di'tba o] xXymyo'oyum yu tyadus jiky'ajtun es
tyugajts'adu'utsy extu ko Dios n'ixy'ajtam
yajxon. 11 Ko n'axdjum ja Jesukristw, Dios
xykywentupujtdkum  éxtumu  jya'aysn, oy
n'israelituja'ay'ajtum o di'itbu kyaj 'yisraelituty,
di'ibu naty tu yajtsukta o di'ibu kyaj yajtsuktus,
di'iba jagam ja'ay o kukajpn ja'ay, di'iba windsén
0 muduumbua. Di'ibu situy nigutiky, ja'a es
xyja'a'ajtum ja Kristu, es ja Krista yu's du'un ijtp
ma tugekyu di'ibu ijtp.

12 Dios mdsojkudup miits es tu mwin'ixudu
es yu's mja'a'atudup. Paaty jiky'atta éxtum
ja Dios ttseky, es mudatte pa"ayo'on, oyjyot,
tuda'aky'at, yuunk naxypy esa ma'xtujkun.
13 Naymyuma'xtukads nixim niyam es
naymya'xuds pun ja pén faymyudugOyuty mut
ja wiinkpu. Du'un éxtum ja Kristu 0j mma'xuds,
du'sn xytyundut nande'sn miidsaty. 14 Di'ibu
ni'ige tsojkup, ja'a du'an ja tsojkun, es ja
tsojkun yajmujktaapy kexy Kka'pxy tugekyu
tugekyu. 15 Wa'an ja agujk'ajt jotkujk'ajtun di'ibu
Kristu ya]kypy, tnu'umo'oy ttu'umo'oy ja mjot
mwinma'afnuty es mjiky'attut éxtum ja Dios ttseky.
Ja'a ko mudu tyaadu du'sn ja Dios mwoojudu es
tukmuk m'ittut, éxtum tu'uk je'eyus nini'x. Es
ja'aygyuda'aktu.

16 Wa'an ja Kriste 'yayuk t'ity ma ys mjot
mwinma'afuty, es yu's mnaydyukni'ixudup nixim
niyam ja oybyus kajxwijun. Mudu ja'aygyudakun
ma Dios, uwdu Salmu, Diosu 'yalabanzu, es di'ibu
Dios 'yoyjya'ap. 17 Pes tugekyu di'ibu mduun
mgajxtup, tundu Nindsun'ajtum Jesus Xyuugyujxm,
es ja'aygyuda'aktu Dios Teety Jesukristukyujxm.

Wi'ix ja jembyw jiky'ajtan

18 Miits kasaadu toxytyujkuty, naygyubdkudu ma
mila'ayuty, mut ko du'un figutikyuty mdsuunudut
éxtumu Nindsun'ajtum Jesukristu ttseky. 19 Es
nandu'un miidsuty kasaadu yedyujkuty, mdsoktup
yajxOne m'u'unk mnudo'oxyuty es katu a''ak
jot'akue muut mdsuunudu. 20 Es miidsuty u'unk
una'kuty, mumudowds ja mdaak mdeety, mut ko
tyaadu du'un 'yoyjya'ap ja Nindsun'ajtum. 21 Es

miits u'unkteedyuty, kats nandu'sna m'u'unk
xyajjot'ambiktu es kudiibu tsyipka'axtut. 22 Es
miits muduumbuty, mumudowds ja mwindsén
mwinddjuty ya naxwiifi. Katu du'sn Xytyufi je'eyu
ko m'ijxtunude es du'sn mnayyajpudsémyuty
wa'ats mut yu'wjuty, tunde mudu oy'aa oyjyot,
éxtum jyawa Xxymyuadufi ja Nindsun'ajtum.
23 Oytyim tiity di'tbu mduundup, tundu yajxdn
xonda'aky'aa xonda'akyjyot, éxtum xymyudundu
Nindsun'ajtum es kyaj éxtum xXymyudundu
ja'ay. 24 Pes mnija'adup ko yu Nindsun'ajtum
mmo'oydnudup €éxtum ja may'aty ja kuma'af,
mut ko miits xymyudundu yu Kristu di'ibu dun
mWindsun'ajttup. 25 Ja di'ibu adétstup axuuk,
'yaxajup ja tuydyu unun éxtum pyaadyuty, ja'a ko
Dios kyaj pén tpayo'oy win'ixy wingexy.

1 Es miidsuty windsén winddjuty, yajtindu
ja mduumbuty éxtum pyaadyuty. Nasjawu ko
nandu'sn miits mmudajttup tu'uge mWindsan
jam tsajpotm.

2 Mugu'ugituty, du'ufium mgajxta'aktut, wijy
m'ittut es xyja'aygyuda'aktut ja Dios. 3 Nandu'un
kajxta'akte es amdow pujktsdwdu Dios esuts uj
xypyudakat esuts ngajxwa'xut ja oybys ayuk,
esudsu ja'ay nduknijawut di'ibu ijty Kyaj yajnijaws,
pes ja'agywjxmuts ndsimdsywunu. 4 Amdow
pujktsowde mut wjtskywjxm, wa'andse Dios
xypyuduka esuts yajxon wa'ats ngajxwa'xueduts
éxtumts Xxypyaaty ndunut.

5 Es miits, jiky'atta wijy kejy mut ja di'ibu kyaj
t'axaju ja Jesukristu. Tunde ma tugekyu tiempu

xymyudaty esu ja'ay xytyuknijdwut ko Jesukristu
yajnitsokp. 6 Wa'anu mgajx mmadyakun du'ufium
lyity tsujti'knu, es mjatup wi'ix miits xy'adsowdut
nidu'uk nidu'uk.

Kajxpo'xun

7 Yu nmugu'uk'ajtum Tikike di'ibs nd-
sojkum, Oyuts xypyuduke kots nmudundu ja
Nindsun'ajtum, yua's mdukmumadya'agudup
wi'ixuts ja yam n'ity es mjotkujk'attut. 8 Paaty
nduknigaxtue miidsuty es m'anu'vmxudut wi'ixuts
ja yam, es mmo'oyudut ja jotkujk'ajtun. 9 Muut
nands'un fejxy yu nmugu'uk'ajtem Onésimu, di'ibu
ndsojkum es oy tmudufi Nindsun'ajtam, miidsuty
ja mmaguga]pn Yu'ujuty mdukmumadya'agudup
tugekyu wi'ix ja yam jyaty.

10 Aristarks, yu nmudsimdsyunaabyuts,
mduknigaxada Dioskajxy; es nandu'anu Markus,
yu myugu'ugue Bernabee, ]yana an mayDios. Pun
mnlnu]Xudup ja Markus mgu'ixa'anuds, axdjudu
yajxén. 11 Nandu'sn mduknigdxudu Dioskajxy
ja Jesus di'ibu yajtijp Justs. Tyaadudyus du'un
yu'uyuty niduguuk ja israelituty di'ibu myubujktup
ja Jesus es ttundu mut &j ja Diosu tyuunk, es yu'uts
xymyeepy ja jotkujk'ajtun. 12 Mduknigdxudu
Dioskajxyua Epafrus, Krista myuwduumbu, es
yu's nande'sn mmugugajpn'ajttup.  Du'ufium
t'amdoy tpujktsdy ja Dios ma kyajxta'aky, es muk
m'ittut ti'igys mudu Jesukrists, es amumdu'uk
jot mjiky'attut éxtumu Dios ttseky. 13 Mut ko 4j
testiiguts wi'ixu Epafrus faydyukjotmaydyufiuty
mut miitskysjxmuty es nandu'sn yu Kristu
myaduumbuty di'ibu tsunaaydysp ma yu

Laodiseeu kajpn es ma yu Yerapolus kajpn.
14 Yu kudsooy Lukus, di'ibu njantsytsyojkum,
mduknigaxudu Dioskajxy, es nandu'una Demus.

15 MayDios xy'anwumut ja nmugu'uk'ajtum
di'ibu ijtp Laodiseeuw, es nandu'un yu Nimfus
xymyo'oyudyut ja Dioskajxy, esu mubujkputujk
di'ibaty naymyujkudup ma yu tyujk.

16 Ko xykyajxta'aydyut tyads neky ma miidsuty,
net xykyaxtat ma ja mubujkputujk di'ibaty
naymyujkadup Laodiseew, es jap yajkajxut
nands'un; es miits xykyajxtut nandu'sn ]a neky
di'ibuts ngejxypy Laodiseeu. 17 Tunu may'ajtun,
anuwumu Arkipu: “Kuydyun yajxon ja tuunk di'ibu
ja Nindsun'ajtum tae mmo'oyuty es xymyudunut.”

18 Mugu'ugituty, wj Paablu, nduknijayuduts
miidsuty yu kajxpo'zen mududse ngu'vm letru.
Munu'xta'akts Dios mut ujtskysjxm. — Katuts
xyja'aydyugoydyu kots n'ity ja yam tsimy. Wa'anu
Dios mgunu'xudu miidsuty.

